
Shri Radhastotram

ಶ್ರೀರಾಧಾಸ್ತೋತ್ರಂ

ವ್ರಜಮೋಹನದಾಸಕೃತಂ .

ಜಯ ಜಯವೃಷಭಾನುನಂದನಿ ರಮಣೀಶಿರೋಮಣಿ ರಾಧಿಕೇ .

ಜಯ ಜಯಮೋಹನನಾಗರಶೇಖರಮದನಮೋಹನಮನೋಹಾರಿಕೇ .. 1..

ಜಯ ಜಯವೃಂದಾವಿಪಿನವಿಹಾರಿಣಿ ಶ್ಯಾಮಸುಂದರಸುಖದಾಯಿಕೇ .

ಜಯ ಜಯ ಲಲಿತಾದಿಕವಶವರ್ತಿನಿ ನಂದನಂದನಹೃದಿ ಶಾಯಿಕೇ .. 2..

ಜಯ ಜಯ ಗೋಪೀಜನರತಿನಾಯಕಾಲಿಂಗನಸುಖಜೀವಿಕೇ .

ಜಯ ಜಯ ಪ್ರೇಮಸುಧಾಮಯಿ ಸುಂದರಿ ಪೀತಾಂಬರಧರಸೇವಿಕೇ .. 3..

ಜಯ ಜಯ ನೀಲಾಂಬರವರಧಾರಿಣಿ ವ್ರಜಪತಿಸುತಹೃತವಂಶಿಕೇ .

ಜಯ ಜಯ ಶಾಸ್ತ್ರಾಗಮಾಂತರವರ್ತಿನಿ ಸಿದ್ಧಸತೀಕುಲವಂಶಿಕೇ .. 4..

ಜಯ ಜಯ ರಾಸವಿನೋದವಿಮೋಹಿನಿ ರಾಸೇಶ್ವರಿ ರಸವರ್ಧಿಕೇ .

ಜಯ ಜಯ ಕಾಂತ್ಯಾಮೃತಮದಖಂಡನಿ ರೂಪವತೀಮದಮರ್ದಿಕೇ .. 5..

ಜಯ ಜಯ ಕೇಶಿನಿಷೂದನಕರ್ಷಿಣಿ ಭಾವವಿಶೇಷವಿಭೂಷಿಕೇ .

ಜಯ ಜಯ ಪೂರ್ಣಾನಂದಮುಕುಟಮಣೇ ಬಿಂಬಾಧರರಸಪೋಷಿಕೇ .. 6..

ಜಯ ಜಯ ಗೋಕುಲಮಂಡನಮಂಡಿನಿ ಅಧರಸ್ಮಿತಶೋಭಿಕೇ .

ಜಯ ಜಯ ದಾಮೋದರಸಂಗಾನಂದನಿರಂತರಲೋಭಿಕೇ .. 7..

ಜಯ ಜಯ ಜಗದಾಹ್ಲಾದಕಹೃದಯೇ ಸಂಕೀರ್ತನಮಿತಿ ಭಾವಕೇ .

ಸುಜನಕಂಠಭೂಷಣಮಿದಂ ವರ್ಣಿತವ್ರಜಮೋಹನದಾಸಕೇ .. 8..

ಇತಿ ವ್ರಜಮೋಹನದಾಸಕೃತಂ ಶ್ರೀರಾಧಾಸ್ತೋತ್ರಂ ಸಂಪೂರ್ಣಂ .

